
  «ԱՎՏՈՏՐԱՆՍՊՈՐՏԱՅԻՆ ՄԻՋՈՑԻ (ԱՅԴ ԹՎՈՒՄ՝ ԳՅՈՒՂԱՏՆՏԵՍԱԿԱՆ ՏԵԽՆԻԿԱՅԻ) ՁԵՌՔԲԵՐՄԱՆ ԹՐԵՅԴ-ԻՆ ԱՌԵՎՏՐԻ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Ֆինանսների նախարարություն
	02.11.2021 թ.

	
	N 01/28/17791-2021

	1. Ուսումնասիրելով Ձեր 2021 թվականի հոկտեմբերի 21-ի թիվ 01/15227-2021 գրությամբ ներկայացված` «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի լիցենզավորման կարգը հաստատելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակում առաջարկություններ և դիտողություններ չունենք:
	Ընդունվել է։

	2. Պետական եկամուտների կոմիտե
	08.11.2021 թ.

	
	N 01/3-4/70831-2021

	1. Նախագծի 1-ին կետի 1-ին և 2-րդ ենթակետերով նախատեսվել է, որ ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուրն իրականացվում է լիցենզիայի հիման վրա: 
Նույն կետի 1-ին ենթակետում նշված գործունեության իրականացման նպատակով տրամադրվում է լիցենզիա։
Որպես լիազորող նորմ նախագծի նախաբանում հղում է կատարվել «Լիցենզավորման մասին» օրենքի 10-րդ հոդվածի 3-րդ մասին, որի համաձայն՝ Հայաստանի Հանրապետության կառավարության կողմից լիազորված պետական կառավարման մարմինների կողմից տրվող լիցենզիաների լիցենզավորման կարգերը հաստատում է Հայաստանի Հանրապետության կառավարությունը:
Ելնելով վերոգրյալից և հաշվի առնելով այն, որ նախագծի 1-ին կետի 1-ին և 2-րդ ենթակետերով սահմանված դրույթների բովանադակությունը չի համապատասխանում լիազորող նորմերի պահանջներին, ուստի առաջարկում ենք նախագիծը խմբագրել:
	Ընդունվել է։

	2. «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
Նախագծի վերնագիրն է՝ «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի լիցենզավորման կարգը հաստատելու մասին»:
Նախագծի 3-րդ կետի 1-ին ենթակետով նախատեսվում է սահմանել՝ «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման լիցենզավորման ընթացակարգը և լիցենզիայի ձևը` համաձայն Հավելվածի»: 	
Հաշվի առնելով այն հանգամանքը, որ նախագծի 3-րդ կետի 1-ին ենթակետով սահմանվող դրույթը չի համապատասխանում նախագծի վերնագրի բովանդակությանը, առաջարկվում է վերնագիրը խմբագրել և համապատասխանեցնել նախագծի բովանդակությանը:
	Ընդունվել է։

	3. Նախագծի հավելվածով ներկայացված «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման լիցենզավորման կարգի» (այսուհետ՝ կարգ) 6-րդ կետով սահմանվում է հայտատուի կողմից լիազոր մարմին լիցենզիա ստանալու համար ներկայացվող դիմումի և հայտի միաժամանակ ներկայացման պահանջ: Հաշվի առնելով, որ երկու փաստաթղթերը պարունակում են նույնանման տեղեկություն, կարծում ենք, որ վերանայման կարիք ունի հայտատուի կողմից դիմումի ներկայացման պահանջը, նաև այն հիմնավորմամբ, որ նախագծի հավելվածով սահմանված է միայն հայտի ձևաչափը:
	Ընդունվել է։

	4. Կարգի 11-րդ կետով սահմանվում է, որ լիցենզիան տրամադրվում է ստացման օրվանից մեկ օրացուցային տարվա ժամանակահատվածի համար: Առաջարկվում է խմբագրել նշված դրույթը և լիցենզիայի գործողության ժամկետը սահմանել անժամկետ, հաշվի առնելով այն հանգամանքը, որ մեկ օրացույցային  տարվա համար տրված լիցենզիայի գործողության ավարտից մինչև նոր լիցենզիայի ստանալը ժամանակաշրջանը տնտեսվարողի համար կհամարվի լիցենզավորման ենթակա գործունեության իրականացում առանց լիցենզիայի, որի համար կիրառելի է հարկային օրենսգրքի 408-րդ հոդվածով սահմանված պատասխանատվության դրույթները:
Այն դեպքում, երբ տնտեսավարողը ցանկանում է դադարեցնել լիցենզիայի գործողությունն, ապա դա կարող է կատարվել  «Լիցենզավորման մասին» օրենքի 37-րդ հոդվածով սահմանված կարգով:
	Ընդունվել է։

	5. «Լիցենզավորման մասին» օրենքի 43-րդ հոդվածի 2-րդ մասի աղյուսակի «18. Գործունեության այլ բնագավառներ» բաժնի 1.1-ին կետին համապատասխան՝ ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուրի լիցենզավորման ենթակա գործունեության համար սահմանված է նաև վայրի պահանջ: Օրենքի 43-րդ հոդվածի 11-րդ մասի համաձայն` նույն հոդվածի աղյուսակի տասներորդ սյունակում  «Վ» տառով նշված գործունեության տեսակներով զբաղվող լիցենզավորված անձինք պարտավոր են լիցենզավորման ենթակա գործունեությունն իրականացնել միայն լիցենզիայում նշված վայրում: Այս պարագայում, կարգի 12-րդ կետի կիրառման առումով, կապված՝ կազմակերպության գտնվելու վայրի փոփոխման հետ, մինչև լիցենզիայի վերաձևակերպումը ընկած ժամանակահատվածը տնտեսվարողի համար կհամարվի լիցենզավորման ենթակա գործունեության իրականացում առանց լիցենզիայի, որի համար կիրառելի է հարկային օրենսգրքի 408-րդ հոդվածով սահմանված պատասխանատվությունը: Ելնելով վերոգրյալից՝ առաջարկվում է նշված դրույթը խմբագրել։
	Ընդունվել է։

	6. Կարգի 15-րդ կետի համարակալումն առաջարկվում է ճշտել:
	Ընդունվել է։

	7. «Պետական տուրքի մասին» Հայաստանի Հանրապետության օրենքի 19-րդ հոդվածի 20-րդ կետով լիցենզիայի կրկնօրինակը տալու համար նախատեսված է պետական տուրք` լիցենզիայի տվյալ տեսակը տալու համար սահմանված դրույքաչափի կրկնակի չափով, բայց ոչ ավելի բազային տուրքի 24-ապատիկից: Ելնելով վերոգրյալից՝ առաջարկվում է կարգի 15-րդ կետը խմբագրել:
	Ընդունվել է։

	3. Արդարադատության նախարարություն
	02.12.2021 թ.

	
	N //39678-2021

	«Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի լիցենզավորման կարգը հաստատելու մասին)» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.  
1. Նախագծի վերնագիրն անհրաժեշտ է համապատասխանեցնել Նախագծի բովանդակությանը:
Մասնավորապես, Նախագծի 2-րդ կետով նախատեսվում է սահմանել լիազոր մարմին, իսկ 3-րդ կետով՝ լիցենզիայի ձևի հետ կապված կարգավորումներ, մինչդեռ վերնագրում նշվում է միայն «լիցենզիայի կարգը» հաստատելու մասին: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 12-րդ հոդվածի  1-ին կետի պահանջից, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է։

	2. Նախագծի 1-ին կետի 1-ին և 2-րդ ենթակետերով սահմանվում է, որ ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուրն իրականացվում է լիցենզիայի հիման վրա: Անհրաժեշտ է արձանագրել, որ վերը նշված երկու դրույթները պարունակում են նույնաբովանդակ կարգավորումներ, բացի այդ  «Լիցենզավորման մասին օրենքում լրացում  կատարելու մասին» ՀՀ օրենքի (ՀՕ-225-Ն) 43-րդ հոդվածի 2-րդ մասի աղյուսակի 18-րդ բաժնի 1.1 կետով արդեն նախատեսվել է համապատասխան կարգավորումը: Ուստի, գտնում ենք, որ Նախագծի 1-ին կետն անհրաժեշտ է հանել:
	Ընդունվել է։

	3. Նախագծի 3-րդ կետի «1)» թիվն անհրաժեշտ է հանել, «Սահմանել» բառից հետո լրացնել «որ» շաղկապը և 3-րդ կետի բովանդակությունը շարադրել «որ» շաղկապից հետո:
	Ընդունվել է։

	4. Նախագծով հաստատվող Հավելվածի 1-ին կետն անհրաժեշտ է խմբագրել և շարադրել հետևյալ բովանդակությամբ. 
Սույն կարգով կարգավորվում են ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման լիցենզավորման հետ կապված հարաբերությունները:
	Ընդունվել է։

	5. Նախագծով  հաստատվող  կարգի (այսուհետ՝ Կարգ) 2-րդ կետն  անհրաժեշտ է խմբագրել՝ հստակեցնելով «պահանջները և/կամ պայմաններն են» արտահայտությունը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի 5-րդ մասի պահանջները, որոնց համաձայն՝ եթե նորմատիվ իրավական ակտում  նշված նորմի կիրառումը պայմանավորված  է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
	Ընդունվել է։

	6. Կարգի 2-րդ կետի 1-ին ենթակետում անհրաժեշտ է հստակեցնել, թե կոնկրետ ինչ պայմանագրի առկայությունն է անհրաժեշտ լիցենզավորման համար:
	Ընդունվել է։

	7. Հաշվի առնելով այն հանգամանքը, որ սույն որոշմամբ իրավաբանական անձանց տրամադրվելու է ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման լիցենզիա՝  անհրաժեշտ է հստակ և մանրամասն նախատեսել այն պայմանները, որոնց առկայության դեպքում իրավաբանական անձը կարող է դիմել համապատասխան լիցենզիան ստանալու համար:
Մինչդեռ, Կարգի 2-րդ կետով նախատեսված պայմանները խիստ անորոշ են: Մասնավորապես, Կարգի 2-րդ կետի 2-րդ և 3-րդ ենթակետերը, որտեղ համապատասխանաբար խոսվում է «փակ առևտրային տարածքի» և «փակ տեխսպասարկման կայանի» առկայության մասին, հնարավորություն են տալիս ենթադրելու, որ ցանկացած իրավաբանական անձ, ով  ունի փակ առևտրային տարածք և փակ տեխսպասարկման կայան, կարող է դիմել համապատասխան լիցենզիան ստանալու համար, ինչը, կարծում ենք, իրատեսական և նպատակահարմար չէ: Միաժամանակ, անհրաժեշտ է արձանագրել նաև, որ Կարգով անհրաժեշտ է նախատեսել համապատասխան լիցենզիան ստանալու իրավունքը  ունեցող սուբյեկտերի մանրամասն նկարագիրը: Մասնավորապես,  եթե այն վերաբերում է միայն իրավաբանական անձանց, ապա պետք է հստակեցնել վերջիններիս ներկայացվող չափանիչները:
	Ընդունվել է։

	8. Նախագծին կից ներկայացված N 1 ձևի հայտի վերջնամասում «անհատ ձեռնարկատիրոջ» բառերն անհրաժեշտ է վերանայել՝ նկատի ունենալով այն հանգամանքը, որ Կարգով որպես հայտատու ներկայացվում է միայն իրավաբանական անձը:
	Ընդունվել է։

	9. Կարգի 5-րդ կետի «ժամանակին» բառն անհրաժեշտ է հանել՝ կրկնություններից խուսափելու նպատակով:
	Ընդունվել է։

	10. Կարգի 5-րդ կետում նշված «կարող է կասեցվել» եզրույթը Լիազոր մարմնին տալիս է խիստ հայեցողական լիազորություն, ինչն անհրաժեշտ է վերանայել:
	[bookmark: _GoBack]Ընդունվել է։

	11. Նախագծի 6-րդ կետով նախատեսվում է, որ իրավաբանական անձը սահմանված կարգով հայտ ներկայացնելուց բացի, ներկայացնում է նաև գրություն, որը ներառելու է այն տեղեկատվությունը, որն արդեն իսկ հայտով ներկայացվել է: Հաշվի առնելով վերոգրյալը՝ գտնում ենք, որ անհրաժեշտ է գրություն ներկայացնելու  պահանջը վերանայել:
	Ընդունվել է։

	12. Նկատի ունենալով, որ Կարգի 13-րդ կետը կարգավորում է լիցենզիայի կորստի դեպքում կրկնօրինակի տրամդրման հետ կապված հարաբերությունները, իսկ «Լիցենզավորման  մասին» ՀՀ օրենքի 23-րդ հոդվածը նախատեսում է, որ լիցենզիայի կամ դրա կրկնօրինակի տրման համար օրենքով սահմանված կարգով և չափով գանձվում է պետական տուրք՝ առաջարկում ենք այս դրույթը ևս ամրագրել Կարգի՝ վերը նշված կետում:
	Ընդունվել է։

	13. «Լիցենզավորման մասին» ՀՀ օրենքի համալիր վերլուծությունից նկատելի է դառնում, որ լիցենզիայի տրամադրումը կարող է մերժվել մի շարք հիմքերով, սակայն Կարգով նախատեսված է միայն մեկ հիմք, այն է՝ հայտում կամ կից փաստաթղթերում առկա ոչ էական թերությունները սահմանված  ժամկետում չվերացնելը կամ անհրաժեշտ փաստաթղթեր կամ նյութեր չներկայացնելը: Անհրաժեշտ է Կարգով հստակ նախատեսել համապատասխան լիցենզիայի մերժման հիմքերը:
	Ընդունվել է։

	4. Վարչապետի աշխատակազմի ֆինանսատնտեսագիտական վարչություն
	20.12.2021 թ.

	
	N 02/16.2/43533-2021

	1. Որոշման նախագծի 1-ին կետը անհրաժեշտ է հանել, քանի որ ոչ թե կառավարությունն է սահամանում, որ «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման նպատակով տրամադրվում է լիցենզիա», այլ «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի «18. Գործունեության այլ բնագավառներ» բաժնի 1.1-ին կետով «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուր» գործունեությունը սահմանված է որպես լիցեզավորվող գործունեության տեսակ: 
	Ընդունվել է։

	2. «Լիցենզավորման մասին» օրենքի 10-րդ հոդվածի 3-րդ մասը սահմանում է.
«3. Հայաստանի Հանրապետության կառավարության կողմից լիազորված պետական կառավարման մարմինների կողմից տրվող լիցենզիաների լիցենզավորման կարգերը հաստատում է Հայաստանի Հանրապետության կառավարությունը»: 
Սակայն որոշման նախագծի 3-րդ կետում նշված է՝ «Սահմանել ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտրի իրականացման լիցենզավորման կարգը` համաձայն Հավելվածի»: 
Լիցենզավորման մասին» օրենքի 10-րդ հոդվածի 3-րդ մասի պահանջներից ելնելով անհարժեշտ է  որոշման նախագծի 3-րդ կետում «Սահմանել» բառը փոխարինել «Հաստատել» բառով և հանել «իրականացման»  բառը: 
Առաջարկում ենք նաև որոշման նախագծի 3-րդ կետը դարձնել 1-ին կետ:
	Ընդունվել է։

	3. Որոշման նախագծի 2-րդ կետը անհրաժեշտ է լրամշակել: Առաջարկում ենք այն ներկայացնել հետևյալ խմբագրությամբ. 
«2. Սույն որոշմամբ հաստատված կարգով` լիազորված մարմնի իրավասությունները վերապահել Հայաստանի Հանրապետության էկոնոմիկայի նախարարությանը»:
	Ընդունվել է։

	4. Որոշման նախագծի հավելվածով հաստատվող կարգի 11-րդ կետով նախատեսվում է, որ. «Լիցենզիան տրամադրվում է ստացման օրվանից մեկ օրացուցային տարվա ժամանակահատվածի համար՝ համաձայն N 2 ձևի», այսինքն ժամանակավորապես:
     Սակայն, «Լիցենզավորման մասին» օրենքի 26-րդ հոդվածի 3-րդ մասը սահմանում է. «Լիցենզիան տրվում է անժամկետ, եթե օրենքով այլ բան նախատեսված չէ»:  
   Քանի որ, «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուր» լիցենզիայի տեսակի համար օրենքով այլ բան նախատսված չէ, հետևաբար որոշման նախագծի հավելվածով ուստի նշված 11-րդ կետը հակասում է «Լիցենզավորման մասին» օրենքի 26-րդ հոդվածի 3-րդ մասին: 
Այսինքն, «Ավտոտրանսպորտային միջոցի (այդ թվում՝ գյուղատնտեսական տեխնիկայի) ձեռքբերման թրեյդ-ին առևտուր»-ի լիցենզին պետք է տրամադրվի անժամկետ՝ «Պետական տուրքի մասին» օրենքով նախատեսված  հերթական տարեկան պետական տուրքի վճարմամբ:
  Գտնում ենք, որ  որոշման նախագծի հավելվածով հաստատվող կարգը և կարգում առկա N 2 ձևը անհրաժեշտ է լրամշակել ըստ  «Լիցենզավորման մասին» օրենքի 26-րդ հոդվածի 3-րդ մասի պահանջների՝ հանելով լիցենզիայի ժամանակավոր տրամադրման կարգավորումները:
	Ընդունվել է։

	5. Անհրաժեշտ է նաև որոշման նախագծի հիմնավորումը համապատասխանեցնել  վարչապետի 26.11.2021թ. N 02/16.10/40655-2021 հանձնարարականի պահանջներին:
Առաջարկում ենք որոշման նախագիծը և որոշման նախագծի հիմնավորումը լրամշակել վերը նշված դիտողություններին և առաջարկություններին համպատասխան:
	Ընդունվել է։

	5. Վարչապետի աշխատակազմի իրավաբանական վարչություն
	20.12.2021 թ.

	
	N 02/16.2/43533-2021

	1. Նախագծի հավելվածի 11-րդ կետի համաձայն՝ ավտոտրանսպորտային միջոցի ձեռքբերման թրեյդ-ին առևտուր իրականացնելու լիցենզիան տրվում է 1 տարի ժամկետով, մինչդեռ օրենքով նշված լիցենզիայի գործողության ժամկետ նախատեսված չէ, իսկ «Լիցենզավորման մասին» ՀՀ օրենքի 26-րդ հոդվածի 3-րդ մասի համաձայն՝ լիցենզիան տրվում է անժամկետ, եթե օրենքով այլ բան նախատեսված չէ։ Հետևաբար՝ առաջարկվող կարգավորումը չի բխում հիշյալ օրենքի նշված դրույթից:
	Ընդունվել է։

	2. Բացի այդ, նախագծի հավելվածի 2-րդ կետով ավտոտրանսպորտային միջոցների ձեռքբերման թրեյդ-ին առևտուր իրականացնողներին ներկայացվում են օրենքով չնախատեսված որոշակի պահանջներ: Առաջարկվող կարգավորումը անհրաժեշտ է համապատասխանեցնել «Լիցենզավորման մասին» ՀՀ օրենքի 10-րդ հոդվածի 8-րդ մասում սահմանված պահանջներին, այն է՝ լիցենզավորման կարգերում օրենքով չնախատեսված պահանջներ սահմանելիս պետք է պարտադիր հղում կատարվի նշված մասով նախատեսված հիմքերին: Նման հղում չպարունակող պահանջը, ինչպես նաև օրենքով չնախատեսված սահմանափակումներն իրավաբանական ուժ չունեն:
	Ընդունվել է։





